
Atlantsflog fór sunnudagin undir rutu­
flúgvingina til Barcelona, og restina av 
summarinum fer føroyska flogfelagið 
at flúgva til spanska stórbýin einaferð 
um vikuna. Áhugin millum føroyingar 
fyri at fara at ferðast í Barcelona ella 
økinum har á leið hevur verið sera 
stórur, og flogferðirnar eru av álvara 
farnar at fyllast.

Eisini Rás2 var við í fyrsta flog­
farinum hjá Atlantsflog, sum sunn­
umorgunin setti kós ímóti Barcelona, 
og í hesa vikuna sendir Rás2 í tríggjar 
dagar úr katalanska høvuðsstaðnum.

Sent verður týsdagin og mikudagin 
kl. 9-12 og 15-17 og hósdagin kl. 
9-12, og mangt og hvat verður á 
skránni í sendingunum úr Barcelona.

Senda úr býnum
Rás2 fólkini fara at vitja kend støð 
í Barcelona, og sent verður millum 
annað av Rambluni  - stóru og kendu 
gongugøtuni, av strondini og úr bý­
num annars. Tosað verður við spani­
ólar, við føroyingar í Spania, og Rás2-

fólkini fara eisini at gera reportasjur 
av matstovu, av Camp Nou fótbólts­
leikvøllinum og av strondini.

Eisini hevur Rás2 hitt nakrar før­
oyingar, sum hava innlit í sponsk við­
urskiftini, og teir fara eitt nú at greiða 

frá spanskari list, arkitekturi í Barce­
lona, búskaparstøðuni hjá Spania og 
politisku støðuni hjá Katalonia. 

Rás2 fólkini í Barcelona verða 
Rannvá Gaard Fossaberg, Eyðun Klak­
stein og Hjalmar Hvítklett.

Rás2 sendir úr Barcelona
Hesa vikuna sendir Rás2 í tríggjar dagar úr sólríka katalanska høvuðsstaðnum Barcelona

Skoraði 29 
milliónir 
krónur
Hann keypti búgvið eftir 
Injector Trawldoors fyri 
seks milliónir og seldi 
ein triðing víðari fyri 35 
milliónir. – Bankin trýr upp
á meg, og tí slapp eg at 
keypa, sigur Jan Allan 
Müller, sum noktar seg 
sekan í sviki

Succes fæst 
við treiskni 
og tolni
– Treiskni og tolni hevur 
gjørt, at míni egnu 
klædnamerki í dag eru 
at finna í eksklusivum 
handlum í eitt nú Moskva 
og Milano, sigur sniðgevin, 
Beinta Poulsen

Bønarsvar 
úr Kina
– Fyri okkum er Theresa 
tað besta, sum kundi henda, 
siga Laila og Óla Jákup 
Rólantsson, sum ættleiddu 
dóttrinia Theresu úr Kina.

Vikan
ið fór

Birgir W. Høgnesen
marknaðarleiðari

birgir@sos.fo

tel. 284444

Avgreiðsla/bókhald

tel. 341800

Rannvá Gaard Fossaberg og 
Eyðun Klakstein verða vertir fyri 
sendingunum úr Barcelona.

Barcelona er hugtakandi og vakur býur, har nógv er at uppliva

Soleiðis 
verður sent

Rás2 sendir soleiðis 
úr Barcelona:

Týsdagin kl. 9-12
Týsdagin kl. 15-17
Mikudagin kl. 9-12
Mikudagin kl. 15-17
Hósdagin kl. 9-12

Send sms-boð við innihaldinum

sos ba til 1940

og tú ert við í lutakastinum um 

flogferðina. Vinnarin verður 

kunngjørdur á Rás2 beint fyri 

middag hósdagin.

Barcelona
Vinn flogferð til

Í sambandi við at Rás2 sendir úr
Barcelona, hevur tú møguleika at vinna 

eina flogferð við Atlantic Airways
til Barcelona summarið 2013

Hvørt sms-boð kostar 5 kr.
umframt vanligan takst. 

Freistin at senda sms-boð er 
mikudagin 20. juni kl. 22.00

